
Индустријата за преработки од зеленчук има нов веб портал 

За да им помогне на компаниите од агробизнисот да ја зголемат конкурентноста и 

продажбата, Македонската асоцијација на преработувачи (МАП), со подршка од 

програмата АгБиз на УСАИД, разви интерактивен веб портал, www.map.org.mk, за 

учесниците во вредносниот синџир на преработки од зеленчук. Порталот нуди лесен 

пристап до информации за пазарот, заедничко презентирање и понуда, што ќе ја 

подобри конкурентноста и ќе отвори нови можности на пазарот. 

“Идејата произлезе од потребата за поефикасна комуникација, соработка и видливост 

на македонските компании за преработка на зеленчук,” рече Директорот на 

канцларијата за Економски раст на УСАИД, Џосеф Лесард. “Порталот ќе овозможи 

вертикално и хоризонтално поврзување во индустријата и ќе им помогне на компаниите 

да развијат нови можности за продажба.” 

Порталот вклучува брокерска алатка која им овозможува на учесниците во синџирот на 

вредност на преработки од зеленчук да ги постават нивните количини за продажба 

засебно или колективно, да разменат производи кои се нудат или бараат, и автоматски да 

примаат надворешни прашања во врска со трговијата. Порталот ќе им помогне на 

компаниите да бидат во чекор со најновите индустриски трендови и глобални мрежи, 

надградувајќи ги силните врски кои се веќе воспоставени од македонските компании за 

преработки од зеленчук и МАП со партнерските организации, како и компаниите од 

регионот и од ЕУ. 

БЕЛЕШКА ДО УРЕДНИЦИТЕ:     

УСАИД го подржува МАП од 2003 година. Програмата АгБиз на УСАИД ја вклучи Македонската 
консултантска групација (МЦГ) како главен фасилитатор за синџирот на вредност на преработки од 
зеленчук. Тие се во тесна соработка со МАП за спроведување на концептот на Интегриран 
снабдувачки синџир кој ќе овозможи зголемена продуктивност, конкурентност и зголемени приходи 
за учесниците во вредносниот синџир за преработки од зеленчук. 
 
Од 1993 година Американскиот народ, преку УСАИД, има инвестирано над 500 милиони долари во 
Македонија. УСАИД имплементира проекти кои креираат работни места, ја намалуваат 
корупцијата и ги подготвуваат македонските студенти да станат успешна работна сила.  Овие 
иницијативи го подобруваат квалитетот на живот и ја поддржуваат транзицијата на Македонија кон 
стабилна и просперитетна демократија. УСАИД обезбедува економска и хуманитарна помош во 
преку 100 земји во светот. За повеќе информации, ве молиме посетете ја веб страницата 
http://macedonia.usaid.gov или на нашата Facebook страница 
http://www.facebook.com/USAIDMacedonia 

